
Къабарты-Малкъар Республиканы Башчысыны 
къуллугъун болжаллы халда толтургъан                                                                 К.КОКОВ

Нальчик шахар, 2018 жыл 30 ноябрь, №188-УГ

Къабарты-Малкъар Республиканы  2019-2028  жыллагъа 
Агъач планын къабыл кёрюуню юсюнден

Къабарты-Малкъар Республиканы Башчысыны
У К А З Ы

Россей Федерацияны Агъачла жаны бла кодек-
сини 86-чы статьясыны 3-чю пунктуна тийишли-
ликде бегим этеме:

1. Къабарты-Малкъар Республиканы 2019-2028 

жыллагъа жарашдырылгъан Агъач планын къа-
был кёрюрге.

2.Бу Указ 2019 жылда 1 январьдан башлап 
кючюне киреди.

Къабарты-Малкъар Республиканы
Башчысыны къуллугъун болжаллы халда толтургъан                                           К.КОКОВ

Нальчик шахар, 2018 жыл 3 декабрь, №189-УГ 

Къабарты-Малкъар Республиканы Башчысыны бла  Правительствосуну 
Ишлерини управлениясыны  юсюнден  Къабарты-Малкъар Республиканы 

Президентини 2010 жылда 16 декабрьде чыгъарылгъан 163-УП 
номерли Указы бла къабыл кёрюлген Болумгъа 

тюрлениуле кийириуню юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Баш-

чысыны бла Правительствосуну Ишлерини 
управлениясыны юсюнден  Къабарты-Малкъар 
Республиканы Президентини «Къабарты-Мал-
къар Республиканы Башчысыны бла Правитель-
ствосуну Ишлерини управлениясыны юсюнден 
Болумну къабыл кёрюуню юсюнден»  2010 жылда 
16 декабрьде чыгъарылгъан 163-УП номерли 
Указы бла къабыл кёрюлген Болумгъа быллай 

тюрлениу кийирирге:
«2.1. Управление, кесини полномочияларын 

толтура туруп, товарла сатыучу рыноклада кон-
куренцияны кючлендириу жаны бла мадарлагъа 
бла борчлагъа баш магъана берилирин жалчы-
тыргъа керекди.».

2.Бу Указ анга къол салгъан кюнден башлап 
кючюне киреди.

Бизни индексибиз - 51532

Жазылыу-2019

«Заман» – сизни огъурлу сёз нёгеригиз болсун!
«Заман» - миллетибизни жангыз газетиди. Аны бет-

леринде малкъар халкъны культурасыны, тарыхыны, 
бюгюннгю жашаууну, айтхылыкъ адамларыны, жети-
шимлерини эмда жарсыуларыны юсюнден басмаланн-
ган материалланы сиз бир башха изданияда табаллыкъ 
тюйюлсюз.

Алайды да, жазылыгъыз, билеклик этигиз кесигизни 
газетигизге! Мындан ары да ол сизни керти шуёхугъуз, 
огъурлу сёз нёгеригиз болур деп ышанабыз.

1.Къабарты-Малкъар Республиканы Ток бла 
къоркъуусуз жалчытыу жаны бла штабыны  
Къабарты-Малкъар Республиканы Башчысыны 
«Къабарты-Малкъар Республиканы  Ток бла 
къоркъуусуз жалчытыу жаны бла штабыны  къа-
уумун къабыл кёрюуню юсюнден» 2016 жылда 7 
декабрьде чыгъарылгъан 152-УГ номерли Указы 
бла къабыл кёрюлген къауумуна быллай  тюрле-
ниуле кийирирге:

а)Штабны къауумуна бу адамланы къошаргъа:
Каров М.А. – «Шимал Кавказны юлешиучю 

регионла аралы сеть компаниясы» ПАО-ну фили-
алыны – «Каббалкэнергону» - директору (Штабны 

башчысыны орунбасары, ыразылыгъына кёре);
Оразаев А.Х. – Къабарты-Малкъар Республика-

ны энергетика, тарифле эмда жашау журтлагъа 
надзор этиу министрини орунбасары;

б) Б.Б.Балаговну къуллугъун жангыдан былай 
жазаргъа: «Къабарты-Малкъар Республиканы 
Инфраструктура эмда цифралы айныуну мини-
стерствосуну баш кенгешчиси»;

в) Штабны къауумундан О.Г.Калинкинни ке-
терирге.

2.Бу Указ анга къол салыннган кюнден башлап 
кючюне киреди.

Къабарты-Малкъар Республиканы Ток бла къоркъуусуз жалчытыу жаны 
бла штабыны  Къабарты-Малкъар Республиканы Башчысыны 2016 жылда 
7 декабрьде чыгъарылгъан 152-УГ номерли Указы бла къабыл кёрюлген 

къауумуна тюрлениуле кийириуню юсюнден
Къабарты-Малкъар Республиканы Башчысыны

У К А З Ы

Къабарты-Малкъар Республиканы
Башчысыны къуллугъун болжаллы халда толтургъан                                           К.КОКОВ

Нальчик шахар, 2018 жыл 3 декабрь, №190-УГ 

Къабарты-Малкъарны Эл 
мюлк министерствосуну бил-
дириулерине кёре, быйылны 
башындан башлап бу айны би-
ринчисине дери республикада 
жарашдырыучу предприятияла 
консерваладан 335,7 миллион 
условный банка чыгъаргъан-
дыла. Озгъан жылны бу кезиую 
бла тенглешдиргенде ёсюм 
5,6 процент болгъанды. Аны 
бла жемиш продукциядан 80,5 
минг тонна жарашдырылгъан-
ды. Ол санда жашил къудору 
(42,3 миллион банка, м.у.б.), 
нашала (69,8 м.у.б.), татлы 
нартюх (30,7 м.у.б.) эмда ба-

дражанла (146,9 м.у.б.). Аланы 
бешден биринден къалгъанын 
Россей Федерацияны башха 
регионларына жиберирге умут 
барды.

Тахта кёгетле бла жемишле 
ёсдюрюу тири айный баргъа-
ны бла жыйылгъан продукци-
яны сакълауну къайгъысын 
да этерге тюшеди. Ол умутда 
тийишли кюфле ишлеуге эс 
бурулады. Сёз ючюн, былтыр 
республиканы тийресинде 
быллай 22 объект бар эди. 
Алада битеу да 93,6 минг 
тонна продукция тутаргъа 
боллукъду. 

Алай ол а тахта кёгетчилени 
излемлерин жаланда экиден 
бирин жалчыта эди. Андан 
бери этилген мадарланы хай-
ыры бла кюфлеге 118 минг 
тоннадан аслам продукция 
жыяргъа амал чыкъгъанды.

Аны бла бирге шёндю энтта 
да тогъуз объектни къурулушу 
барады. Бу ишге бир милли-
ард сомдан аслам багъасына 
инвестицияла этилгенди. Ол 
эбине жетдирилгени бла ба-
шындагъы кёрюмдюге энтта 
да 24,7 минг тонна къошул-
лукъду.

УЛБАШЛАНЫ Мурат.

Кёп болмай Чегемде «Шахар-
да болумну игилендириу» деген 
къырал программаны чеклерин-
де жангыртыу ишледен сора  
Хорламны сквери ачылгъанды.  
Жыйылгъанланы жангы, омакъ 
объект бла алгъышларгъа 
КъМР-ни Правительствосуну 
башчысыны орунбасары - ин-
фраструктура эмда цифралы 
айныуну министри Владимир 
Болотоков, Чегем районну адми-
нистрациясыны башчысы Артур 
Текушев да келгендиле.

Ала сквер шахарны бетине 
бютюн да айбатлыкъ къошха-
нын белгилеп, кёпле, ол санда 
бу тийреде жашагъанла, бери 
солургъа терк-терк  келе тур-
лукъларына ышаннганларын  
билдиргендиле. Объектни гра-
фикден таймай заманында иш-
легенлери ючюн подряд органи-
зациягъа да ыспас этгендиле.

Сагъынылгъан къырал про-
грамманы чеклеринде шахарда 
кёп фатарлы сегиз юйню арба-
зына тынгылы ремонт этилген-
ди. Ол санда бордюрла салгъан-
дыла, асфальт жайгъандыла, 

шинтикле, урнала, чыракъла да 
орнатылгъандыла. Министр тё-
герек-башха къарагъандан сора 
юйледе жашагъанла бла да 
тюбешгенди. Ызы бла  Сабий эм 
жаш тёлю спорт юйде болгъан-

ды, анда секцияла бла шагъы-
рейленнгенди эмда спортчула 
бла да  ушакъ бардыргъанды. 

КУРДАНЛАНЫ Сулейман.  

«Единая Россия» законлагъа 
социал тёлеулени кёбейтиуню 
юсюнден тюзетиуле кийири-

уню тюзге санагъанды. Аны 
юсюнден кесини оюмун айта, 
партияны КъМР-де регион 
бёлюмюню секретары, аны 
Генеральный советини келе-
чиси, КъМР-ни Парламентини 
спикерини орунбасары эмда  
фракцияны башчысы Михаил 
Афашагов адамланы социал 
излемлерин толтуруу «Единая 
Россияны» баш борчу болгъа-
нын чертгенди. 

Аналыкъ капиталгъа къошу-

ла барып, ол 489 минг сомгъа 
дери кёбейтиллиги (шёндю 
ол 453 сомду)    анга шагъат-
лыкъ этеди. Бу программаны 
болжалы 2021 жылгъа дери 
созулгъанды, аны бла байлам-
лы партияны «Кючлю юйюр» 
программасын толтургъан 
ишчи къауумну келечилери 
Правительствогъа сабийлери 
болгъан юйюрлеге къырал 
болушлукъну энтта юч жыл-
гъа кенгертирге предложение 

этгендиле. 
Афашагов дагъыда пенси-

ягъа чыгъар жыл саннга жет-
ген ишсиз инсанлагъа  тёлеу-
лени бек аз ёлчеми 1500, бек 
уллусу уа 11 280 сомгъа жетге-
нин да эсгертгенди. КъМР-де 
да халкъны жашау болумун 
игилендириуге бурулгъан жу-
мушла да толтуруладыла.

Владилен ПЕЧОНОВ.

КъМР-ни Парламентини Социал поли-
тика, урунуу эм саулукъ сакълау комите-
тини кенгертилген жыйылыуунда респу-
бликада нефрология болушлукъ бериу 
къалай къуралгъанына къаралгъанды.  
Бу магъаналы теманы сюзюуге спикерни 
орунбасары Жанатайланы Салим, КъМР-
ни Башчысыны бла Правительствосуну 
Парламентде эм сюд органлада келечиси 
Мадина Дышекова, депутатла, Росздрав-
надзорну бла Роспотребнадзорну КъМР-
де бёлюмлерини келечилери, саулукъ 
сакълау учрежденияланы баш врачлары 
да къатышхандыла. 

Аны ача, Социал политика, урунуу эм са-
улукъ сакълау  комитетни башчысы Хусейн 
Кажаров бюгюнлюкде нефрология меди-
цинаны бек къоранчлы бёлюмлеринден 
бири болгъанын чертгенди. Ол а диализ 
эмда бюйреклеге операция багъа болгъан-
лары бла байламлыды. Бу аурууну ол баш-
ланнган кезиуде ачыкълагъан магъаналы 
борчладан бириди. Ол адамны саулугъун, 
жашауун да сакъларгъа онг береди. 

Баш докладны саулукъ сакълау ми-
нистр Марат Хубиев этгенди. Ол респу-
бликада нефрология болушлукъ амбула-
ториялада эм стационарлада  берилгенин 
чертгенди. Былтыр а алада 3240 саусуз 
багъылгъанды, жылны аллындан бери 
озгъан он айны ичинде уа – 2584 адам. 
Бюгюнлюкде диагностиканы эм багъыуну 
шёндюгю амаллары сингдириледиле. Ау-
рууну ол башланнганда ачыкълаугъа энчи 
магъана бериледи. Болсада, жарсыугъа, 
арт заманда аны бек оздургъан кезиуле 
аслам болгъандыла. 

Докладчы айтханнга кёре, республи-
када «Шимал-Кавказ нефрология ара» 
обществону юч диализ бёлюмю ишлейди-
ле: Нальчикде, Бахсанда, Нарткъалада. 
Анда жалгъан бюйрекни 60 аппараты бар-
ды. Бир жолгъа 299 саусузгъа болушлукъ 
этиледи. Дагъыда «Нефролайн-Нальчик» 
ара да ишлейди, анда уа 20 аппарат бар-
ды, болушлукъну 31 саусуз алады. Быйыл 
августда амбулатория болушлукъну «Диа-
лиз Нальчик» арасы ачылгъанды. Анда 
35 адамгъа жер барды, толу кючю бла 
ишлеп башласа диализ амал 280 саусуз-
гъа тамамланыллыкъды. Бюгюнлюкде уа 
анда 24 адам багъылады. 

Министр айтханнга кёре, бу болушлукъ 

къырал программаны чеклеринде хакъ-
сыз бериледи. Сагъынылгъан аралада 
кюндюз стационарла да ишлейдиле. 
Алада уа къыйын саусузла багъылады-
ла. Бу жумушлагъа ахчаны Борчлу халда 
медицина страхованияны фонду бёле-
ди: бир адамгъа орта эсеп бла 21 минг 
сом. Жылны озгъан он айында аралада 
42,4 мингден аслам диализ процедура 
толтурулгъанды, анга 265 миллион сом 
къоратылгъанды. 

Бюгюнлюкде уа бюреклери къыйнагъан 
170 саусуз жууукъ кезиуде аллай болуш-
лукъ алып башларыкълары белгиленеди. 
Бюйреклери башхадан кёчюрюлген 30 
адам да барды, ала жашагъан жерле-
ринде болушлукъ аладыла, дагъыда 
КъМР-ни баш нефрологу, операцияла 
бардырылгъан федерал араланы врачла-
ры аланы халларын тинтгенлей турадыла. 
Саусузла барысы да багъалы дарманла 
бла жалчытылынадыла. 

Быйылны 1 ноябрине бюйреклери ауруп 
диспансер эсепде 350 сабий турады. Ала-
дан онусунда ол къыйыннга кетип барады 
(3-5 степень), ючеуленнге уа перитонеал 
диализ этиледи. 1-чи номерли шахар 
клиникалы больницада сабий нефроло-
гия бёлюмде бу ауруудан къыйналгъан 
сабийлени ата-аналарына школ къура-

лып, баланы халын контрольда къалай 
тутаргъа кереклиси, профилактиканы 
амаллары юйретиледиле. Келир жыл а 
гемодиализ аралада перитонеал диализ-
ни кабинетлерин ачаргъа белгиленеди. 
Алада уа къан тамырлары осалдан бу 
процедураны бардырыргъа онг болмагъ-
анлагъа болушлукъ этилликди. 

Докладны сюзе, депутатла сабийлеге 
берилген аш-азыкъны качествосуну, 
дарманланы рецептсиз сатыуну, бюйрек 
аурууланы профилактикасын ангылатыу 
ишни бардырыуну юслеринден кеслерини 
оюмларын айтхандыла. 

Кенгешде Борчлу халда медицина стра-
хованияны фондуну КъМР-де бёлюмюню 
башчысы Зурият Бгажнокова, КъМР-ни 
Саулукъ сакълау министерствосуну штат-
дан тышында баш нефрологу, 1-чи но-
мерли клиника больницаны нефрология 
бёлюмюню таматасы Жанна Карданова, 
«Шимал-Кавказ нефрология араны» ди-
ректору эмда баш врачы Олег Маслов 
бла Арсен Кегадуев да сёлешгендиле.

Битеу айтылгъан эсге алынып, жыйы-
лыу жууаплы органлагъа эсгертиулени 
къабыл кёрюу бла бошалгъанды.

 Люба БАТЫРОВА. 
КъМР-ни Парламентини пресс-

службасы.

ПАРЛАМЕНТ

Бюйреклери къыйнагъанлагъа медицина болушлукъ къуралгъанды, 
алай профилактиканы кючлендирмей жарарыкъ тюйюлдю

Бабугентде жашагъан  Ильяз Абдуллае-
вич Магомедов  90-жыллыгъын къууанчлы 
халда белгилегенди. Анга Россейни Пре-
зиденти Владимир Путинден,  КъМР-ни 
Башчысыны къуллугъун болжаллы халда 
толтургъан Казбек Коковдан эмда  рай-
онну таматасы Муртазланы Борисден  
алгъышлау письмола элтип район адми-
нистрацияны ишлерини эм къурау  жаны 
бла  управлениясыны таматасы Байсыланы 
Харун  баргъанды, деп билдиргендиле бизге 
районну администрациясыны башчысыны 
пресс-службасындан.

Сыйлы акъсакъал  аны унутмай, къайгъ-

ырыулукъ этип, туугъан кюню бла алгъыш-
лагъанлары ючюн ыразылыгъын билдир-
генди эмда кесини жашаууну, сабийлерини, 
туудукъларыны, аладан туугъанланы  юсле-
ринден да кёп сейир хапар айтханды. 

Черек ауузда жашауну игилендириуге уллу 
къыйын салгъаны эмда кёп жылланы бет 
жарыкълы уруннганы ючюн Ильяз Абдул-
лаевич  майдалла эмда грамотала бла кёп 
кере саугъаланнганды.

                                       
   Люба  АДИЛОВА.

СУРАТДА: Байсыланы Харун Ильяз Маго-
медовну алгъышларгъа келгенди.

Акъсакъалгъа – къырал таматаладан 
таза жюрекден алгъышлау къагъытла

Тапландырыу

Эл мюлк

Тахта кёгетчилени онгдурурча 

Хурметлеу

Социал тёлеуле кёбейтилликдиле
Тюзетиу

Къабарты-Малкъар Республиканы Парламенти-
ни Регламентини 22-чи статьясына тийишлиликде 
Къабарты-Малкъар Республиканы Парламенти 
бегим этеди:

1. Къабарты-Малкъар Республиканы Парла-
ментини депутаты Кебеков Владимир Сафар-

биевични Къабарты-Малкъар Республиканы Пар-
ламентини Къурулуш, жашау журтла-коммунал 
мюлк эмда отлукъ-энергетика комплекс жаны бла 
комитетини къауумундан чыгъарыргъа.

2.Бу Бегим къабыл кёрюлген кюнден башлап 
кючюне киреди.

Къабарты-Малкъар Республиканы Парламенти 
бегим этеди:

1. «Къабарты-Малкъар Республиканы Жер 
кодексине тюрлениуле кийириуню юсюнден» сю-
зюуге Къабарты-Малкъар Республиканы Парла-
ментини Аграр политика, экология, табийгъатны 
хайырланыу эмда жер бла байламлы халла жаны 
бла комитети берген законопроектни биринчи 

окъулууда  къабыл кёрюрге.
2. Къабарты-Малкъар Республиканы Парла-

ментини Аграр политика, экология, табийгъатны 
хайырланыу эмда жер бла байламлы халла жаны 
бла комитети ол законопроектни, анга этилген эс-
гертиулени, оюмланы, тюзетиулени да эсге алып, 
Къабарты-Малкъар Республиканы Парламентини 
экинчи окъулууда  къараууна берирге керекди.  

Жайны аягъында Огъары 
Малкъарда, Мухолда, Асанла-
ны Локъман хажини межгитин 
жангыртыу ишле башланыргъа 
керекдиле деп билдирген эдик. 
Эсигизге салайыкъ аны Локъ-
ман хажи, дин ахлусу, огъурлу 
адам, туугъан элинде рево-
люциягъа дери кеси ахчасына 
ишлетген эди.

Анда, намаз къылгъандан 
сора да, Къуран окъутханды-
ла. Узакъдан келген сохтала 
уа анда жашагъандыла. Совет 
власть тохташдырылып, дин 
бла кюрешип тебирегенле-
ринде, межгитде ара мюлкню 
складлары болгъандыла. Арт 
жыллада уа жюн таракъла 
орнатылып эдиле. Бир жар-
тысы мал орун болуп окъуна 
тургъанды.

Быйыл жайдан бери хажини 
туудукълары, мекямны кес-
лерине алып, ёз ахчаларына 
аны жангырта турадыла. Энди 
мында ол иш башланнганлы 
артыкъ кёп болмайды. Алай 
къурулушчуланы къадалып 
кюрешгенлерини хайырындан 
бюгюнлюкге къабыргъалары-
ны оюлгъан жерлери къаланн-
гандыла. Юй тюплерине бетон 
къуюлгъанды. Энди башын ча-
чып, аны жангырта турадыла.

Ол къурулушну прорабы Га-
дийланы Керимди. Сынаулу, 
билимли специалистди. Бир-
гесине ишлегенле да иги ангы-
лаулары болгъан адамладыла. 
Быйылны кюзю къурулушчу-
лагъа иги эди: жаууну - аз, 
кюню - кёп. Ала, къадалып, 
аны хайырланнгандыла. 

Биз ары орта кюн баргъан 
эдик. Бу тийреледе жауун 
ууакъ себелей тургъанлыкъ-
гъа, анда уа - ариу кюн тийип. 
Межгитни къатында жашагъ-
анла айтдыла къурулушчула 
тохтаусуз ишлейдиле деп. 
Кеслери уа алагъа кюн орта-
да аш-суу элтедиле. Жашла 
алагъа бек ыразыдыла. Бютюн 
да бег а Мухолну алмаларын 
жаратадыла. «Быллай татыулу 
жемишле башха жерде бол-
мазла», - дейдиле.

Былай барса, иш узакъгъа 
созулмай, битер. Жууукъ за-
манда мухолчула Локъман 
хажини межгитинде, бурун за-
манладача, намаз къылырла.

ОСМАНЛАНЫ Хыйса.

Къабарты-Малкъар Республиканы Парламентини Къурулуш, 
жашау журтла-коммунал мюлк эмда отлукъ-энергетика комплекс жаны 

бла комитетини къауумуна тюрлениуле кийириуню юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы
Парламентини Председатели                                                                                               Т.ЕГОРОВА
Нальчик шахар, 2018 жыл 29 ноябрь, № 964-П-П

«Къабарты-Малкъар Республикада 2019 жылгъа урунуу рынокну регион 
энчилигине тийишли болгъан коэффициентни тохташдырыуну юсюнден» 

Къабарты-Малкъар Республиканы Законуну юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы
Парламентини Председатели                                                                                               Т.ЕГОРОВА
Нальчик шахар, 2018 жыл 29 ноябрь, № 974-П-П

Къабарты-Малкъар Республиканы Парламенти 
бегим этеди:

1. «Къабарты-Малкъар Республикада 2019 жыл-
гъа урунуу рынокну регион энчилигине тийишли 
болгъан коэффициентни тохташдырыуну юсюн-
ден» Къабарты-Малкъар Республиканы Законун 
къабыл кёрюрге.

2. Бу Законну Къабарты-Малкъар Республиканы 
Башчысыны къуллугъун болжаллы халда толтур-
гъан К.В.Коковха къол салдырыр эмда халкъгъа 
туура этер ючюн жиберирге.

3. Бу Бегим къабыл кёрюлген кюнден башлап 
кючюне киреди.

Къабарты-Малкъар Республикада 2019 жылгъа урунуу рынокну регион 
энчилигине тийишли болгъан коэффициентни тохташдырыуну юсюнден

 Къабарты-Малкъар Республиканы 
З А К О Н У

Къабарты-Малкъар Республиканы 
Парламенти 2018 жылда 29 ноябрьде 

къабыл кёргенди

Къабарты-Малкъар Республиканы
Башчысыны къуллугъун болжаллы халда толтургъан                                             К.КОКОВ
Нальчик шахар, 2018 жыл 30 ноябрь, №40-РЗ

1-чи статья. Къабарты-Малкъар Республикада 
2019 жылгъа урунуу рынокну регион энчилигине 
тийишли болгъан коэффициентни ёлчеми

Къабарты-Малкъар Республикада 2019 жылгъа 
урунуу рынокну регион энчилигине тийишли бол-
гъан коэффициентни Россей Федерацияны На-
лог кодексини 227-чи статьясыны 3-чю пунктуна 
кёре 2,0 ёлчемде тохташдырыргъа.

2-чи статья. Бу Законну кючюне киргени
Бу Закон 2019 жылда 1 январьдан башлап, алай 

а ол басмаланнган кюнден сора бир ай озгъандан 
сора эмда ишлегенлени файдаларына салыннган 
налогну жыйыу кезиуню биринчи числосунда 
кючюне киреди.  

«Къабарты-Малкъар Республикада стратегиялы план салыуну юсюнден» 
Къабарты-Малкъар Республиканы законуну проектини юсюнден

Къабарты-Малкъар Республиканы Парламентини
Б Е Г И М И

Къабарты-Малкъар Республиканы Парламенти 
бегим этеди:

1. «Къабарты-Малкъар Республикада стратеги-
ялы план салыуну юсюнден» сюзюуге Къабарты-
Малкъар Республиканы Башчысыны къуллугъун 
болжаллы халда толтургъан К.В.Коков берген 
законопроектни биринчи окъулууда  къабыл кё-
рюрге.

2.  Къабарты-Малкъар Республиканы Парла-
ментини Экономика, инвестицияла эмда пред-
принимательство жаны бла комитети ол законо-
проектни, анга этилген эсгертиулени, оюмланы, 
тюзетиулени да эсге алып, Къабарты-Малкъар 
Республиканы Парламентини экинчи окъулууда  
къараууна берирге керекди.  

Къабарты-Малкъар Республиканы
Парламентини Председатели                                                                                               Т.ЕГОРОВА
Нальчик шахар, 2018 жыл 30 ноябрь, №975-П-П

«Къабарты-Малкъар Республиканы Жер кодексине тюрлениуле 
кийириуню юсюнден» Къабарты-Малкъар Республиканы законуну 

проектини юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы
Парламентини Председатели                                                                                               Т.ЕГОРОВА
Нальчик шахар, 2018 жыл 29 ноябрь, №980-П-П

Нальчик шахар округну жер-
жерли администрациясында 
«2019-2024 жыллада къоркъуу-
суз эмда тынгылы жолла  деген 
битеуроссей проектни сюзюуге 
аталгъан  кенгеш болгъанды. 
Аны ишине шахарны мэриясы-
ны, КъМР-ни Къурулуш эмда 

жол мюлк министерствосуну, 
КъМР-де МВД-ны ГИБДД-сыны, 
тюрлю-тюрлю жамауат органи-
зацияланы келечилери эмда 
шахарчыла къатышхандыла, 
деп билдиргендиле админи-
страциядан.

Жыйылыуда айтылгъаныча, 

«Къоркъуусузлу эмда качество-
лу жолла» проект РФ-ни Прези-
дентини «Россей Федерацияны 
2024 жылгъа дери миллет умут-
ларыны эмда айнытыу жаны 
бла стратегиялы борчларыны» 
юсюнден май буйругъун тол-
турур хыйсап бла жарашды-
рылгъанды. Аны чеклеринде 
келир жылдан окъуна башлап, 
къыралны бар субъектлеринде 
регион эмда муниципал жол-
ланы тап халгъа келтирип теби-
рерикдиле. Нальчик да аллай 
мадар этилликлени тизмесине 
тюшгенди. 

Мэрияны ЖКХ эмда таплан-
дырыу управлениясыны келе-
чилери айтханнга кёре, келир 
алты жылны ичинде шахарда 
48 жол объектге ремонт этил-
ликди. Аланы битеулю узунлугъу 
64 километрди. Жангы жылда 
тизмеге онбир объект киреди 
(14 километр). Ол санда Киров 
орамны жангы парковкала да 
къурап алай тапландырыргъа, 
дагъыда Шогенцуков, Фести-
вальная, Гагарин, Тарчоков эм 
талай башха орамны тийишли 
халгъа келтирирге белгиленеди. 

УЛБАШЛАНЫ Мурат.

РФ-ни МЧС-ини КъМР-де Баш управле-
ниясы 2018 жылда ишини эсеплерин чыгъ-
аргъанды. Анга жораланнган кенгеш Къы-
рал концерт залда ётгенди. Анга КъМР-ни 
Правительствосуну Председателини  
орунбасары инфраструктура эм цифралы 
айныуну министри, къыйын болумланы 
кетериу  эм от тюшюуден сакъланыу жаны 
бла комиссияны башчысы Владимир Бо-
лотоков бла Баш упавленияны таматасы 
Михаил Надежин къатышхандыла. 

Жыйылгъанлагъа ведомствону бый-
ылгъы ишин ачыкълагъан видеоролик 
кёргюзтгендиле. Анда къутултуучула бла 
от ёчюлтюучюле республикада болгъан 
къыйын болумлада къалай ишлегенлерин, 
не къыйын кезиуде да артха турмай кюреш-
генлерин туура этилгенди. Кертиси бла да, 
Къабарты-Малкъарны къутхарыучулары 
Россейде бек кючлюледен бирлеридиле. 
Ол атны ала кёп жылланы ичинде эниш 
этмей келедиле. Владимир Болотоков 
да кесини докладында ол шартны энчи 
чертгенди. 

- Аланы боюнларына салыннган борчла 
битеу толтурулгъандыла. Бешинчи июльда 
Бахсан суу кезиулю кере кётюрюлгенде 
битеу органла тийишлисича биригип ишле-
гендиле. Насыпха, ажымлы иш болмагъан-
ды. Андан тышында да Гирхожан сууну ызы 
тазаланнганды, Баш-Къарагъа да энчи 
эс бёлюннгенди. Халкъны, жерибизни да 
къыйын болумладан сакълар ючюн энчи 
программала къурап, ала бла тийишли-

ликде ишлерге керекбиз,- деп чертгенди 
Владимир Хамацевич.

Ызы бла ведомствону ишини юсюнден 
Михаил Надежин къысха билдириу этгенди. 
Айтылгъаннга кёре, быйыл республика  та-
бийгъат бла байламлы 3 къыйын болумдан 
чыкъгъанды. От тюшюуле да 0,2 процентге 
азайгъандыла. Алада ауушханланы саны 
да ёсмегенди. Суулада  бла кёлледе ёлген-
ле бла байламлы хал да аман тюйюлдю. 
Арт беш жылда батып ёлгенлени саны 50 
процентге азайгъанды.

- Бу шартла бизни специалистлерибиз 
адамла бла тюбеп, тюрлю-тюрлю ишле 
бардыргъанлары бла байламлыды деп  

айтыргъа боллукъду, - дегенди Михаил 
Владимирович. 

Дагъыда ол район администрацияланы 
таматаларына келе тургъан жылда от 
ёчюлтюучюлени кеси ыразылыкълары бла 
къуралгъан къауумларыны санын ёсдюрюу 
кереклисин эслетгенди.    Излеу-къутха-
рыу ишлеге быйыл 320 кере чыгъаргъа 
тюшгенди. 

РФ-ни Президентини терк болушлукъ 
берген службаланы чакъырыуну юсюнден 
буйругъун толтура, республикада болуш-
лукъ излеуню бирикдирген 112 системаны 
къурау иш ахырына жетдириле турады. 
Быйыл диспетчерлеге  17 мингден артыкъ 
адам сёлешгендиле. Бирикдирилген си-
стема жангы ыз бла ишлеп тебиресе уа 
болушлукъ тапдырыу да  бютюн тынгылы 
къураллыкъды.

Жыйылыуну ахырында уа жылны ичинде 
айырмалы болгъанланы саугъалагъанды-
ла. Ведомствону къуллукъчуларындан сора 
да энчи дипломлагъа бла грамоталагъа  
республиканы асламлы информация 
органларын келечилери да тийишли бол-
гъандыла. Хорлагъанланы араларында 
«Къабарты-Малкъар» республикалы ин-
формация агентствону корреспонденти 
Ксаналаны Фатима да барды. Ол «Со-
звездие мужества» деген Х Битеуроссей 
фестивальны «Лучший материал в СМИ» 
деген номинациясында хорлагъанды. 

ТАППАСХАНЛАНЫ Аминат.  

Басма органлада ишлей тур-
гъанлай профессионал бор-

чларын толтура  жоюлгъанланы 
эсгериуню кюню бизни къыралда 
1991 жылны 15 декабринден  
бери белгиленеди. Ол жамау-
атны сезимин къураугъа,аны 
айныууна  журналистле  къаллай 
къошумчулукъ этгенлерин эмда  
аланы ишлери  не заманда да  
къоркъуулуладан бири болгъа-
нын эсгертир муратда  Россей 
Федерацияны  Журналистлерини 
союзуну башламчылыгъы бла  
тохташдырылгъанды.        

Ажымлы жоюлгъан журна-
листлеге Къабарты-Мал-

къарда да эсгертме салыннган 
эди. Ол Элбрусну этегинде, бек 
бийикдеги тау элде –Терс-Къолда 
-   Уллу Ата журт урушну кезиуюн-

де, андан сора да   Кавказда бола 
тургъан къаугъалада жоюлгъан-
ланы хурметине орнатылгъанды. 
Алай ол бузулгъаны себепли  РФ-
ни эмда КъМР-ни Журналист-
лерини союзлары, биригип, аны 
жангыдан сюер мурат этедиле. 
Ол жумуш а Терс-Къолда къар 
эригенден сора башланырыкъды. 
Аны проекти, эскизи да  кёп бар-
май тамам этилликдиле.

Озгъан шабат кюн  а алай-
да  эсгериу митинг барды-

рылгъанды.  Аны башламчысы 
КъМР-ни Журналистлерини со-
юзу  болгъанды.  Бу огъурлу 
ишге  Элбрус элни администра-
циясыны башчысы Согаланы 
Магомет, "Эльбрусские новости" 
район газетни журналистлери, 
Терс-Къолда орта школну  окъуу-
чулары бла устазлары, эллиле  да 
тири къатышхандыла. Эсгертме  
сюеллик жерни къатына баргъан 
жолну эрттенликде окъуна адми-
нистрацияны башчысыны тири-
лиги бла трактор  терен къардан 
тазалагъанды, тёшге къоркъуусуз 
ёрлерча  жолгъа зыгъыр да къу-
юлгъанды. 

Алайда Элбрусда немисли 
аскерле бла къаты сермеш-

леде жоюлгъан аскерчилеге 
да эсгертме салыныпды. Аны 

юсюнде мермер плиталада ала-
ны тукъумлары  жазылыпды.   
Аллында   Ёмюрлюк от жанады.  
Митинг башланырны аллында   
келгенле алайда  бир  минутну 
шош сюелип, азатлыкъ ючюн 
жан бергенлени эсгергендиле.

Митингни уа КъМР-ни Жур-
налистлерини союзуну правле-
нини таматасыны къуллугъун 
толтургъан  Шауаланы Разият 
ачханды. Ол коллегаларына, 
эллилеге,устазлагъа,  сууукъ бол-

гъанына да къарамай, окъуучула-
ры бла бирге келгенлери ючюн 
жюрек ыразылыгъын билдир-
генди. Белгили альпинист эмда 
журналист сексен ючжыллыкъ  
Эдуард Ионихге энчи ыспас эт-
генди эмда сёзню анга бергенди.

-Бюгюн бла  жыйырма жетин-
чи кере белгилейбиз бу кюнню. 
Уллу Ата журт урушну, андан сора 
да  чыгъа тургъан  къаугъаланы 
кезиуюнде  кёп журналист жо-
юлгъанды. Ала, белгили  жырда 
айтылыучусуча, бир ненча тизгин 
неда бир сурат  ючюн жанларын, 
къанларын да аямай, отдан, 
окъдан да  къоркъмай, алгъа 
баргъандыла. 

Бюгюнлюкде да   асламлагъа 
жер-жерледен тюз да, терк  ха-
пар билдирир ючюн кеслерин 
аямайдыла,-деп, школчулагъа 
айланып, ата-бабаланы жигит-
ликлерин унутмазгъа, миллетле-
ни араларында келишиулюкню 
сакъларгъа чакъыргъанды. 
Андан сора  Къулийланы Къай-
сынны бла Алим Кешоковну 
шуёхлукъларыны юсюнден кеси 
жазгъан назмуланы окъугъан-
ды. 

Согаланы Магомет а жур-
налистлени  эсгертмесин 

жауун,къар да бек тозуратхан-
ларын, кёзге  эриши кёрюнюп 

башлагъанда уа, аны кетерирге 
тюшгенин ангылатханды.  Жан-
гысын салыугъа  уллу ыразылыкъ 
бла къошуллукъбуз, къолубуздан 
келгенни аярыкъ тюйюлбюз, 
дегенди.

Орус тилден бла литературадан 
устаз  Байдаланы   Рита жигитле-
ни, усталыкъларына, Ата журтха 
ахыр такъыйкъаларына дери кер-
тичилей къалгъанланы юлгюлери 
ёсюп келген тёлюню юйретиуге 
уллу себеплик этгенлерин айы-
рып айтханды. «Окъуучуларыбыз-
гъа  аны дайым  айтып турабыз. 
Журналистлеге уа не заманда 
да хурметибиз уллуду. Аланы 
сёзлери, жазгъанлары да бирде 
къаллай сауутдан да кючлюдюле. 

Аны себепли  урушлада, ма-
мыр жашауда да  ишчи, 

инсанлыкъ борчларын  толтура  
жоюлгъан хар бири да уллу махта-
угъа, ыспасха тийишлиди. Бизни 
барыбызны да борчубуз аланы ат-
лары, жигитликлери унутулмазча 
этиудю»,-дегенди.

Андан сора журналистле, школ-
чула, устазла, эллиле да жангы 
эсгертме сюеллик жерге гюлле 
салгъандыла,  бирге суратха да 
тюшгендиле.

ХОЛАЛАНЫ Марзият.
Суратланы автор алгъанды.

  РФ-ни Баш прокуроруну буй-
ругъу бла юстицияны кенгеш-
чиси Къадырланы Владимирни 
жашы Азрет Элбрус районну 
прокуроруна беш жылгъа  са-
лыннганды. 

Къадырланы Азрет 1971 жыл-
да туугъанды, республиканы 
прокуратурасында урунуу жолун 
1992 жылда Дагъыстанны къы-

рал университетин бошагъан-
дан сора башлагъанды. Бирин-
чиден, ол Совет районну, ызы 
бла уа республиканы, Нальчик 
шахарны прокурорларыны бо-
лушлукъчусу болгъанды. 

2006 жылда октябрьден 2011 
жылда июльгъа дери кезиуде 
Элбрус районну судьясыны 
къуллугъунда ишлегенди. 2012 

жылда жангыдан прокурату-
рагъа  алыннганды. Ары дери  уа 
экономика, табийгъатны хайыр-
ланыу эм предпринимательлени 
эркинликлерин сакълау жаны 
бла законланы толтуруугъа 
надзор тамамлагъан бёлюмде 
ишлегенди. 

Юйдегилиди. Юч сабийни 
ёсдюреди. 

Къуралыулукъгъа таукеллик бла усталыкъ къошулуп

МИТИНГ

Сюзюу

Энтта да онбир жол жангыртыллыкъды

 Къуллукъгъа салыу

Огъурлу жумуш

Межгитни къурулушу къыстау барады

Маданият

– Лариса, фонд къалай 
бла къуралгъаныны, аны 
ким ачханыны юсюнден 
айтсанг эди.

– Тукъумда бу муратны жю-
рютгенле алгъын да болмай 
амалы да жокъду. Кесинг 
билесе, хар бир сёзю нарт 
айтыугъа айланнган акъыл-
ман шайырны халкъ къалай 
сыйлагъанын. Ачхан а къу-
рулуш жаны бла кюрешген 
Мёчюланы Илиясны жашы 
Батырбек этгенди. Мени да 
бери ол чакъыргъанды. 

Биринчи кере айтханла-
рында, къууанчда, бушууда 
да сёзю бюгюн да таянчакъ 
болуп тургъан акъылманн-
ны атын жюрютген фондну 
ишин бардыргъан асыры 
уллу борчду деп унамагъ-
анма. Дагъыда кёп сагъыш 
этгенме, кесими онгуму ён-
челеп, болалырмамы, къа-
лырмамы деп. Сора не жаны 
бла да къайгъыргъанларын 
кёргенимде, хо дедим. 

– Батырбек Кязим хажини  
энчи мемориал комплексин 
ишлейди деп эшитгенме.

– Хау, проектин да кеси 
этип, ол затны къолгъа алып, 
ишин бардырады. Манга уа 
школла бла, сабийле бла тю-
бешиуле бла, башха культура, 
адабият ишле бла кюрешир-
ге буюргъанды. Болушурча 
бир къауум жаш адамны да 
кеси тапханды. Сау болсун, 
уллу онгла къурагъанды. Аны 
юйдегиси Халиматха да бек 
ыразыма – этген ишибизни 
келлик кюнлеге магъанасын 
ангылап, къарыуун, ырысхы-
сын да аямай, кёллендиреди 
бизни. 

– Аллах онг берсин.  Фонд-
ну иши недеди? 

– «Ана тил» оюндан баш-

лайым. Аны телевиденияда 
къураргъа эрттеден ойлап 
тура эдим. Алай, анда аллай 
онг болмай, чырмаула чыгъа 
тургъандыла. Сёзден ары 
бармай эди ишим. Фондну 
аты бла бу проектни этер 
эдим дегенимде уа, анга 
керек затланы – декорация, 
харфла, стол-шинтик деген-
ча, олсагъат тапдыргъанды-
ла, ишибиз да къуралгъанды. 

Биз кириллицада окъуйбуз, 
жазабыз. Тюркде уа латин 
харфла жюрютюледиле. 
Кязим хажини назмуларын 
алай жазып, тышында да 
окъурча этерге деп да бир 
проектибиз ишлейди. Ол 
китап бу кюнледе басмагъа 
хазырды. Аны латинницагъа 
Тюркде жашагъан къара-
чайлы алим Куатланы Метин 
кёчюргенди. Тюркде ангыла-
тыуну уа Мызыланы Къанша-
убий алгъанды къолгъа.

– Кязимни окъууларын 
этесиз жыл сайын. 

– Ол проект Тетууланы 
Хадисники эди, алай по-
этни фонду къуралгъанда, 
аны бизге ётдюргенди. Сау 
болсун. 

Былтыр адам аз эди, бый-
ыл а – иги да аслам. Ол къу-
уандыргъанды.Фейсбукда 
да Моттайланы Мариям, 
истаграмда Гайыланы Фати-
ма къурап, фондну аты бла 
келген бетле бардыла. Ары 
къызла кёп назму, поэтни 
юсюнден айтыула, билди-
риуле да саладыла. Алай 
бла ишибизде жангы затны 
билдиргенлей турадыла. 
Къарагъанла, окъугъанла, 
аны юсю бла ишибизге къа-
тышханла да кёпдюле.  

– Дагъыда Кязимни аты 
бла аламат сайт барды. 

– Аны да биз къурагъан-
быз. Къызла къаты ишлей-
диле. Китапларын электрон 
халгъа кёчюрюп, аладан 
башлап, Кязимни юсюнден 
баргъан, башха бизде этил-
ген телевидение бериуле  да 
бардыла поэтни сайтында. 
Аны хайырланнганла да аз 
тюйюлдюле

– Электроника ол элек-
троникады. Жыйгъан зат-
ларыгъызны китап этип, 
къолда тутарча онгла бар-
мыдыла?

– Экинчи жылгъа, шай-
ырны юбилейине атап, аны 
юсюнден жазылгъан, анга 
аталгъан затланы жыйып, 
китап этерге деп умутлубуз. 

– Сизни фондугъуз спорт 
жаны бла да кёллендиреди 
сабийлени. Игилени алай 
бла эсгериу халкъда тёреге 
айлана барады. 

– Алайды. Былтыр да, бый-
ыл да Мёчюланы Кязим-
ни аты бла эркин тутушуу-
дан битеуроссей турнирле 
болгъандыла «Гладиатор» 
спорткомплексде. Ол эки 
кюн баргъанды. Анга Север 
Осетия-Аланиядан, Къа-
рачай-Черкесден, Ингуше-
тиядан, Къалмыкъдан, Та-
тарстандан, Адыгеядан, Че-
ченден, Москвадан, Санкт-
Петербургдан, Ставрополь 
эм Краснодар крайладан, 
Ленинград, Ростов эм Са-
мара областьладан, Дагъ-
ыстандан, Къазахстандан, 
Беларусьдан жети жюзден 
аслам жаш спортчу къатыш-
хандыла. 

Хорлагъанлагъа берилген 
майдаллада, грамоталада, 
кубоклада да Кязимни сура-
ты, ол малкъар адабиятны 

мурдорун салгъан назмучу 
болгъан билдириу да барды. 
Алай бла уллу поэтибизни 
огъурлу сыфаты анча юйге 
киргенди, анча адамны къу-
уандыргъанды. Бизни да. 
Экинчи жыл а, юбилей жыл, 
аллай эришиу халкъла аралы 
кенгликде барлыкъды.

 – Тилни билмеген сабий-
лени тауча сёлеширге юйре-
тиу да бир проектигизди. Ол 
а къалай барады?

– Аналары, аталары башха 
миллетледен болгъан, дагъ-
ыда ана тилибизни билирге 
сюйгенле да жюрюйдюле ол 
дерслеге. Ала уа, сабийлени 
сейирсиндирирча, оюн халда 
барадыла. 

– Лариса, сен кёп жыл-
ланы педагогика коллед-
жде методикадан юйретип 
тургъанса студентлени. Ол 
билиминги да хайырлана 
болурса?

– Ол да барды. Дагъыда 
ол жаны бла бир башлам-
чылыгъыбыз  – «Кязимни от 
жагъасында» деген аты бла 
педагогика советибиз бар-
ды, республикада юлгюлю 
устазла кезиу-кезиу келип, 
мында ачыкъ дерсле бере-
диле. Алай бла бири бирини 
сынауун хайырланыргъа 
болады. 

– Жаш адабиятчыла бла 
ишигиз къалайды?

– Аланы жыйып кёргенбиз. 
Хал махтанырча тюйюлдю. 
Келе тургъан жыл ол жа-
нына энчи эс бурургъа деп 
турабыз.

– Мында кёп жаш адам 
кёреме. 

– Жангыз къол зат да тюй-
юлдю. Ала не жаны бла да 
манга бек къаты болушады-

ла.  Не ишни къолгъа алсанг 
да, ууакъ жумушла чыгъа-
дыла – сабийлеге тюбеген, 
аланы аш-сууларына, башха 
кереклерине къарагъан, 
д.а.к. Жашла, къызла аланы 
манга жетдирмегенлерине, 
айыпсыз этерге итиннгенле-
рине бек ыразыма.

– Жангы жылны байра-
мы жетип келеди. Былтыр 
къалай тюбегенсиз? Бый-
ыл а не сейир зат хазыр-
лайсыз?

– Озгъан жылда сабийле-
ни байрамын къурай туруп  
малкъар тилде орус жомакъ-
ны салгъанбыз. Аны жигит-
лери персонаж кийимлери 
бла, жарыкъ кёллюлюклери 
бла эсде къалгъандыла. 
Халкъыбыз сюйген жырчы-
ла да келген эдиле. Быйыл 
а, ана тилни сакълау баш 
борчубуз болгъанын эсге 
ала, байрамны саулай да 
ана тилде бардырлыкъбыз. 
Сайлагъан жомагъыбыз да 

бизникиди. Келирге сюйген-
ле уа кёпдюле. 

– Алда уа къаллай умут-
ларыгъыз бардыла?

– Келлик жыл, сагъыннга-
ныбызча, Кязимни 160-жыл-
лыкъ юбилейини кезиуюдю.  
Борчубуз да, анга кёре, ул-
луду. Хазырлана турабыз. 
Бек биринчиден, мектепле-
рибизде аны бюсту, кита-
плары бла Кязим хажини 
мюйюшюн этерге излейме. 
Школла, башха организа-
цияла да мероприятиларын 
мында  этерча онгла къура-
ла турадыла. 

Политикагъа къатышмай-
быз. Къызла белгили инсан-
ларыбыз бла, жаш адамла 
бла тюбешип, видеогъа ал-
дырып, Интернетге салып, 
аланы халкъгъа айтыргъа 
сюйгенлерин ачыкълай 
турлукъдула. Дагъыда ол 
байрам бла байламлы бир 
къауум проектибиз, оюмла-
рыбыз барды. Къалай болал-
гъаныбызны уа, Аллах айтса, 
кесигиз кёрюрсюз.

«Закийибизни юбилей жылына 
ниетлерибиз, муратларыбыз да асламдыла»

Солдан онгнга: Аппайланы Лариса, Мёчюланы Таука, 
Ахайланы Лариса, Эристауланы Абдурахман.

«Заман» газетге терк-
терк келген окъуучулары-
быз бардыла. Ала мил-
лет культураны сюйген 
адамладыла. Улбашланы 
Саният аладан бириди. Ол 
таурухларыбызны  жыйгъ-
анды, абаданладан адет-
тёрелерибизни юсюнден 
эшитген кёп сейирлик зат-
ланы жазып алгъанды. 
Анычала халкъны ичинде 

тохташхан адеп-къылыкъ-
ны сакълайдыла. 

Баш иеси Цаколаны Ха-
дис а хар ишлеген жерин-
де кесин терен билимли, 
хунерли адамча кёргюзт-
генди. КъМКъУ-ну педа-
гогика колледжинде аны 
бла бирге уруннганла анга 
бийик багъа бередиле, 
уллу хурмет этедиле. 

ЖАШАУ 
БОЛУМЛА

Ала кёчюрюлген адам-
ланы сабийлеридиле, бол-
сада окъугъандыла, уста-
лыкъ алгъандыла: Хадис 
математикди, Саният а 
экономистди. Юйюр къу-
рагъанларындан сора хар 
затны кеслери этгендиле. 
Экиси да кёп сабийли юй-
юрледендиле. «Бизни ата-
аналарыбыз жетишер бала 
ёсдюргендиле, болсада 
кёлсюзлюк, мудахлыкъ 
болмагъанды. Не десек 
да, не уллу къыйынлыкъла 
сынагъан эсек да, алгъын 
жашауну татыуу бар эди», 
- дейди Саният. 

Кёчгюнчюлюк жыллада 
Цаколары бла Улбашлары 
къоншула болгъандыла.  
Саниятны ыннасы Уянала-
ны Гокка ёсдюргенди. Бир 
жол аны жокълай Цакола-
ны адамлары келедиле. 
Ала кетгенден сора Сани-
ят: «Ким эдиле бу адамла, 
не жумушлары бар эди?!» 
– деп сорады. Ыннасы уа, 

кюлюп: «Сени тилейдиле», 
- дейди. Беш жылдан ол 
тукъумдан келечиле кер-
тиси бла келгендиле. 

- Таулула аз санлы халкъ 
болгъаны ючюн бир бир-
лерин бек уста таныйды-
ла. Къайын анам манга: 
«Сени Гокка ёсдюргенди, 
мен чурум табаллыкъ тюй-
юлме», - деучю эди. Къай-
ын атам да бек уллу хурмет 

этгенди не заманда да, 
жаннетли болсун», - дейди 
Саният. 

Къайын атасы Цаколаны 
Мустафа аты айтылгъан 
фронтчу эди, токъсан жыл-
дан аслам жашагъанды. 
Энчи борчланы толтуру-
учу отрядда болгъанды, 
«Ата журт урушну» экинчи 
даражалы эм Александр 
Невский атлы орденле бла 
саугъаланнганды. 

Совет Союзну Жигити 
деген атха кёргюзтюлген 
эди, алай кёчюрюлген 
халкъны адамы болгъаны 
ючюн, саугъаланмагъан-
ды. Мустафа битеу урушну 
уллу калибрли пулемётун-
дан айырылмагъанды, 
разведчикле аны немисли 
самолётдан алгъан эдиле. 

ТАНСЫКЪЛАРЫН 
АЛЫУ

Хадис бла Саният Азияда 
адамла туугъан жерлери-
не термилгенлерин эсгере-
диле. «Биз бери къайтхан-
дан сора атам Улбашланы 
Мухадин, барыбызны да 
алып, Шауурдатха элтеди. 
Ол аны туугъан, ёсген 
эли эди, кёчгюнчюлюкден 
сора  жангыдан къуралмай 
къалгъан. 

Эсимдеди, бизге школну 
кёргюзтгени, сора кезлеуге 
тюшебиз да, атам андан 
суу ичеди. Мен ёмюрюмде 
аллай хурмет бла суусап 
уртлагъан кёрмегенме. Ол 

онюч сюргюн жылладан 
сора элинде шауданнга 
биринчи кере келген эди», 
- дейди Саният. 

БИРЛЕШИУЛЮК
- Азиядан къайтхандан 

сора биз Ташлы-Талада 
тохтайбыз, - деп эсгере-
ди Саният. – Анам Хази-
нер къоншу къабартылы 
колхозла малкъар элни 
жангыдан къуралыууна бо-
лушханларын айтыучу эди. 
Эски Лескенде мюлкню 
башчысы, ингирде таулу-
ла ишлеген жерге келип, 
машокларына нартюх къу-
юучу эди, сабийлеригизге 
къуру къол бла бармагъыз 
деп. Ташлы-Талада юйле 
бек терк салыннган эдиле. 
Эл бир болуп ишлегенди 
жашау журтланы. 

Бир ауукъ заманны биз 
Байсыланы Ибрагимни 
юйюрю бла баракда жа-
шагъанбыз, ашыбыз, къу-
уанчыбыз, жарсыуубуз да 
бир болуп. Мен ол жыл-
ланы терк-терк эсиме тю-
шюреме. Халкъыбызны 
бирлешген кезиуюнча. 
Жарсыугъа, артда атамы 
саулугъу осал болуп, Экин-
чи Чегемге кёчебиз. Анда 
бизни орамда Байдалары, 
Ёлмезлары, Курданлары 
жашай эдиле. Хар сабий 
битеу элники эди, меники, 
сеники деп айыргъан тёре 
жокъ эди. 

ЖЮРЕК 
ЖЫЛЫУЛУКЪ

Хадис бла Саният къыз 
бла жаш ёсдюргендиле. 
Зульфия бусагъатда Мо-
сквада банкда ишлейди, 
таулу адет-тёрелени, мал-
къар адабиятны бек уста 
биледи. Кемал налог ин-
спекцияны специалисти-
ди. Сабийлери Москвада 
жашагъанлыкъгъа, атаны 
бла ананы жюреклери 
ырахатды, ала халкъыбыз-
ны ызындан таймазлыкъ-
ларын билип. 

Саният малкъар тил-
де китап хазырлагъанды, 
ары эшитген таурухлары, 
хапарла киргендиле. Жуу-
укъ заманда ол «Эльбрус» 
китап басмада чыгъарыкъ-
ды. Жашау кёргюзтеди: 
бир юйюр кёп шахарлагъа 
бёлюнюп жашаса да, ара-
да татлылыкъ, жылылыкъ, 
жууукълукъ сакъланады. 
Анга шарт юлгю уа Цако-
ларыдыла. 

КЪАПЛАНЛАНЫ Марзият.

Къачан да бир акъыллылыкъда 
эмда ангылаулукъда

«Патриот» республикалы жамауат 
организацияны «Культура - мил-
летлени араларында бир бирни 
ангылаулукъгъа элтген жолду» де-
ген проекти  Россей Федерацияны 
Президентини грантына тийишли 
болгъанды. Аны чеклеринде про-
фессионал билим берген орта окъуу 
юйледе жаш адамланы араларында 
халкъла, динле аралы келишиулюк-
ню бла шуёхлукъну  кючлендириу, 
ол ишге жамауатны, тийишли  ми-
нистерстволаны бла  ведомстволаны 
башчыларыны эслерин буруу, юйре-
тиу-окъутуу амалланы игилендириу 
жаны бла талай иш бардырыргъа 
белгиленнген эди.

Аланы толтурур муратда  юч энчи 
орта билим берген окъуу юй бла 
келишим этилгенди. Проектни ав-
торлары  «Призвание», Къабарты-
Малкъар гуманитар-техника эмда 
сатыу-алыу-технология колледжлеге 
кезиу-кезиу барып, анда-мында  
чыкъгъан къаугъаланы сылтаулары-
ны эмда аланы жолларын кесиуню 
юсюнден семинар-тренингле бар-
дыргъандыла. Алада лекцияланы  
КъМКъУ-дан психолог Будимир 
Нагоев эмда Къабарты-Малкъарда 

гуманитар тинтиулени институтундан 
тарых илмуланы кандидаты  Рубен 
Ошроев окъугъандыла.

Бу темагъа «тёгерек столла» да 
къуралгъандыла. Т.К.Мальбахов 
атлы библиотекада ишлегенле уа юч 
окъуу юйде да «Оруслуланы, мал-
къарлыланы эмда къабартылыланы 
ниет хазналары» деген семинарла 
ётдюргендиле. Аладан баш эксперт-
ликни тарых илмуланы кандидаты 

Феликс Наков этгенди. Ол студентле-
ге миллет кийимлени, макъамланы, 
сауутланы эмда аш-азыкъланы, 
алгъын заманлада  миллетлерибиз-
ни  араларында байламлыкъланы  
юсюнден  шартла келтирип, сейир 
хапарла айтханды. Документли 
фильм да кёргюзтюлгенди,  жаш 
адамла талай экспонат бла да шагъ-
ырейленирге онг тапхандыла.

Студентле тёрели динни келечи-

лери бла да тюбешгендиле. Алагъа 
КъМР-ни Муслийманларыны дин 
управлениясыны председателини 
орунбасары Отарланы Хызыр эмда 
республикада православный кили-
саланы таматасы Валентин Бобылёв 
кёп насийхат сёз айтхандыла. Миллет 
музейни  культура-асламлы иш жаны 
бла бёлюмюню таматасы Лариса 
Кантемирова уа КъМР-ни эмда 
Россейни халкъларыны араларында 
шуёхлукъну магъанасы неде болгъа-
нын ангылатханды. Аны юсюнден  ви-
деофильмле да кёргюзтюлгендиле.

Дагъыда энчи окъуу юйледе шу-
ёхлукъгъа жораланнган бир ненча 
тренинг бардырылгъанды.  Бу жаны 
бла экспертликни КъМКъУ-дан пре-
подаватель, психология илмуланы 
кандидаты, доцент Малкъарланы 
Рахима, тренер Анжела Паштова 
этгендиле. Жаш адамланы ара-
ларында тюрлю-тюрлю тестле бла 
оюнла, социология тинтиуле бар-
дырылгъандыла, 150-ден артыкъ 
аналитика доклад да жазылгъанды.

ХОЛАЛАНЫ Марзият.
СУРАТДА: тренинглеге къатышхан 

устазла.

             Жарашыулукъну бла 
шуёхлукъну оюмларын сингдире

Жазылыу
Малкъар адабият-

ны мурдорун салгъан 
жарыкъландырыучу, 
закий жазыучубуз 
Мёчюланы Кязим-
ни атын жюрютген 
фонд къуралгъанлы 
кёп болмайды, алай 
ол заманны ичинде 
республикада, андан 
тышында да танг тюр-
лю адабият, культура 
ишлеге къатышып, 
миллетибизни бетин 
чыгъаргъанлай келе-
ди. Махкемени пред-
седатели Аппайланы 
Ларисагъа тюбеп, 
Мусукаланы Сакинат 
ушакъ этгенди.

Ассалам алейкум, багъалы жамауат!  
«Заман» газетни окъугъанлы иги 

кесек заман болады. Манга 83 жыл тол-
гъанды быйыл, шёндю окъуна аны бир 
номерин оздурмайма. Мени тёлюм кёп 
къыйынлыкъ кёргенди. Къызыл-Къая-
да жашагъаныбызда шахарны футбол 
командасына кириучю эдим, Орта 
Азияны битеу жерлеринде болгъанма. 
Самарканд, Ташкент, Фрунзе, Ош кёз 
аллымдадыла.  

Биз юйюрде тогъуз сабий бола эдик. 
Къарындашым Магомет шахтада бух-
галтер эди, адамла бюгюн-бюгече да 
аны къарыусузлагъа болушханын эсгер-
генлей турадыла. Ол заманда окъуна 
Магомет аскерде тас болгъан таулуланы 
излеп, къайда ёлгенлерин ачыкълап, 
жууукъ адамларына айта эди. 

Биз, таулула, бир бирге сакъ болгъа-
ныбызны хайырындан тыш жерде 

да сакълагъанбыз адетибизни, тёребиз-
ни, жаныбызны, тилибизни да. Эгечим 
Малляу сабий юйде ишлеучю эди, кёп 
ёксюзлеге болушханды. Халкъыбызны 
баш шарты - бир бирге билеклик этиу-
дю. Бюгюнлюкде да ёмюрледен келген 
ызыбызны-къылыгъыбызны бузмайыкъ! 

«Заманны» уллу байлыгъыбызгъа санай-
ма! Ангылайма, къолайсызыракъ юйюрле 
бардыла, хо, ала отуз процент болсунла, 
къалгъан жетмиш процент нек жазыл-
майдыла ана тилибизде басмаланнган 
жангыз газетибизге? Жаланда ёсе келген 
сабийлерибиз махтаулу адамларыбызны 
суратларын кёрселе окъуна игиди.  

Хурметли жамауатым, мен шёндюгю 
болумну тюзге санамайма. Газети-

бизге, журналыбызгъа, театрыбызгъа, 
ансамблибизге уллу кёллю болмайыкъ, 
Азияда аланы кюсеп жашагъан кезиую-
бюзню унутмайыкъ.

Лашкутаны эл Советини башчысы бо-
луп онбеш жыл ишлегенме. Уллу хурмет 
бла эсгериучюме «Коммунизмге жолну» 
баш редактору Черкесланы Сарбийни, 
газетде журналист болуп ишлеучю Тёп-
пеланы Алимни, Теммоланы Мухадинни, 
радиожурналистни Улакъланы Аниуарны, 

суратчы Толгъурланы Камалны. Ала 
бла къошлагъа баргъанма, уруннганла 
бла тюбешдиргенме. Хунерлиле эдиле! 
Бюгюнлюкде да арымай-талмай кюреш-
генле бардыла, алагъа билеклик этейик, 
тындыргъан  жумушларына багъа да 
берейик! Мен аз санлы халкъыбызны  
профессионал журналистлери болгъа-
нына бек къууанама, ёхтемленнген да 
этеме. «Заманны» бетлеринде къуруда 

жетишимлени юсюнден угъай, кемчи-
ликлерибизни юслеринден да бардыла 
материалла, алагъа да эс бурурчады. 

Бир-бирде газетни окъуй, жаш зама-
нымда таныгъан адамларымы юсле-

ринден хапар да билеме. Алгъаракъда 
Огъары Малкъарда жашагъан Муртазла-
ны Зухура жазгъан китапны юсюнден ста-
тьяда Бийнёгерланы Хусейни юсюнден 
хапар билип, алай къууаннган эдим. Ол 
бизни халкъыбызда билимли адамладан 
бири болгъанды, юй бийчеси Тани бла 
тюз бизни къатыбызда жашаучу эдиле. 

Ма алай «Заман» харкюнлюк жашаууму 
бир магъаналы кесеги болады, къууанч 
саугъалагъан, тау элледе халны билирге 
болушхан. Журналистлеге, газетни баш 
редактору Атталаны Жамалгъа да жюрек 
ыразылыгъымы билдиреме. Багъалы жа-
мауатымы уа жазылыуну кезиуюнде инсан 
борчларын толтурургъа чакъырама. Хар 
таулу юйюрге да «Заман» ахшы хапар бла 
келсин! 

БАЙСЫЛАНЫ Марзият 
жазып алгъанды.

Газетибиз мени жашаууму 
магъаналы кесегиди

Проект

АТТАЛАНЫ ЖАМАЛ

Карате

Къашхатауда Черек рай-
онну некях этген арасыны 
таматасыны къуллугъун 
болжаллы халда толтургъан 
Тюменланы Юлия Борисов-
нады. Алгъаракъда анга 
жолугъуп, тийреде юйдеги-
ли болууну юсюнден хапар 
соргъан эдик. 

- Мен бу организацияда 
уруннганлы жыйырма жыл-
гъа жууукъ болады. Бир 
бирни сюйюп, юйюр къу-
рап, кесек заманчыкъдан 
а айырылып кетгенлени да 
кёплерин кёргенме. Жаш 
адамла, жомакъладача, 
киноладача, сюймеклик 
излейдиле.  

Алай жашау жолларында 
айланч-къыланч, тик, ёр 
жерлери да тюбейдиле. 
Аланы ётюп кетерча онг 
болмайды. Сора къыйна-
лыргъа тюшюп, кёпле аны 
кётюралмайдыла.  Районда 

айгъа жыйырмадан артыкъ 
юйюр къуралады, эки-юч 
айырылыу да болады.

Юйюр къурагъанланы 
араларында жыл санла-
ры эллиден атлагъанла да 
болгъанларын белгилейди 
Юлия. Онсегиз-онтогъуз-
жыллыкъланы да кёрюрге 
боллукъду. Бирде уа ала-
дан да гитчеле тюбейдиле. 
Энди къыралны законлары-
на, жорукъларына кёре жыл 
саны онсегизден атлагъан 
эркинди юйюр къураргъа. 
Аладан гитчеге уа энчи оноу 
керек болады.

Жашауну тутуругъу тут-
хучлу юйюрдю. Ала къу-
ралсала, сабий тууады, 
халкъыбызгъа да къошула-
ды. Бу ишде миллетибизни 
ариу адетлерини уллу магъ-
анасы барды. Сёз ючюн, 
келген келинни баш иесини 
оноууна сыйыныу, къайын-

ларына хурмет этиу. Андан 
сора анга жумуш этерге 
тюшеди. Ол анга къыйын 
кёрюнюп, юйюне барса, 
анасына тарыгъады. Ол а 
жууукъ юлюшлерине келип: 
«Мени къызым сизге къара-
уаш болмагъанды», - деп, 
къайгъы ачады. Сёз сёзню 
айтдыра, арагъа сууукълукъ 
тюшеди.

Жашланы жанларындан 
да бардыла сылтаула. Ас-
ламысында - ичгичилик бла 
ишсизлик. Дагъыда юйюр 
ючюн жууаплылыкъны кес-
леринден тиширыулагъа 
ётдюргенлери. Арада ал-
лайла да тюбейдиле, жар-
сыугъа.  

Кёп тюрлю сылтаулагъа 
да  къарамай,  районну 
адамлары, ариу юйюрле 
къурап, сабийле ёсдюреди-
ле. Шёндю законнга кёре, 
къыралны къайсы жерин-

де да некях этдирирге эр-
кинлик барды. Жаланда 
айырылгъан кезиуде аны 
бла байламлы ишлени жа-
шагъан жерингде этдирирге 
керекди.

Аны бла да байламлы 
мында бир болгъан ишни 
айтайыкъ. Алгъаракълада 
Бызынгыгъа солургъа кел-
ген къаячыладан эки оруслу 
жаш бла къыз некях этди-
рирге ыразылыкъларын 
билдирдиле. Тойларын да 
Бызынгыда этдиле. 

- Биз дунияны кёп сейир-
лик жерлеринде болгъан-
быз. Алай былайдан ариу 
кёрмегенбиз, - деп бу тий-
рени андан сайлагъандыла. 
Кеслери да эрттегили мал-
къар кийимле кийгендиле. 
Жанындан къарасанг, таулу 
той окъуна сунар эдинг.

Бизде малкъарлыла бла 
къабартылыла  да жашагъ-

ан элле бардыла. Эки мил-
летни адамлары бир бирле-
ри бла шагъырей боладыла, 
юйюр да къурайдыла. Ол а 
арада шуёхлукъ жюрютюр-
ге себепликди.

Юйюр къураргъа акъыл 
этгенле бир ай алгъа Черек 
районну жер-жерли адми-
нистрациясыны ЗАГС бё-
люмюне заявление берир-
ге тийишлиди. Бир-бирде 
юйюр къурагъанлагъа, ол 
жерден терк кетерге тюшсе, 
некяхны алгъаракъ этди-
рирге болады. Бу органи-
зацияны ишчилери сабий 
туугъаннга шагъатлыкъ 
къагъыт да бередиле.

Ма аллай жумушла тын-
дырадыла Черек районну 
ЗАГС-ыны къуллукъчулары. 
Алай бла ала жангы юйюр-
ге кенг жолланы ачадыла, 
уллу насып жоралайдыла. 

ОСМАНЛАНЫ Хыйса.

Нальчик шахар округну 
Билим бериу департамен-
тинде республиканы орта 

билим бериу учреждения-
ларында Жангы жыл бай-
рамланы къурауну эмда 
бардырыуну юсюнден сё-
лешиннгенди. Аны ишине 
школланы башчыларыны 

орунбасарлары бла про-
фильли ведомстволаны ке-
лечилери къатышхандыла, 

деп билдиргендиле мэри-
яны пресс-службасындан. 

РФ-ни МВД-сыны акъ-
ылбалыкъ болмагъанланы 
ишлери жаны бла Нальчик 
шахар округда бёлюмю-

ню таматасы Османланы 
Мухарбий аланы бегирек 
да школдан тышында бар-
дырылгъан жумушла сагъ-
айтханын белгилегенди. 
Байрамны тышына класс 
бла чыгъып белгилерге чек 
салыннганына, устазлагъа, 
учрежденияланы таматала-
рына да аллай низамсыз-
лыкъ жумушлагъа къаты-
шыргъа жарамагъанына да 
къарамай, бир-бир ата-ана-
ла сабийлерине байрамны 
кафеледе къурайдыла, де-
генди. Ол себепден Осман 
улу аллай жерлени право-
ну къоруулаучу органла 
контрольгъа алырча, аны 
юсюнден аллындан окъуна 
билдирирге чакъыргъанды.

Жыйылыугъа къатыш-
ханла от тюшюу жаны бла 
къоркъуусузлукъну жал-
чытыуну юсюнден да сё-
лешгендиле. Мектепледе 
байрам жумушланы эки 
эшиги болгъан отоулада 
бардырыргъа оноу этген-

диле. Аны бла бирге ала-
да артыкъ шинтик сал-
мазгъа чакъыргъандыла, 
чыгъар жерлени эркин 
тутаргъа кереклисин да 
чертгендиле. Фейервер-
клени къабындырыугъа 
чек салгъандыла, жаланда 
«бенгальский огонёк» неда 
«хлопушка» деген затланы  
хайырланыргъа эркинлик 

бергендиле; сертификаты 
болса уа – гирляндаланы 
жандырыргъа боллугъун да 
айтхандыла.

Ахырында кенгешге кел-
генлени барына да окъутуу 
учреждениялада бу бай-
рамланы къоркъуусузлу 
бардырыу жаны бла басма 
материалла юлешгендиле.  

УЛБАШЛАНЫ Мурат.

Юч кюнню ичинде Орен-
бургда каратеден Россейни 
биринчилиги бардырылгъан-
ды. Ол кючлю жаш спорт-
чуланы табар эм аладан 
къыралны Европаны би-
ринчилигине къатышырыкъ 
командасын жыяр муратда 
къуралгъан эди.

Эришиуге 56 региондан 
830 адам келгендиле, аланы 
араларында Элбрус районну 
олимпиада резервли спорт 
школундан Керим Алихаджи-
ев да. Ол 52 килограммгъа 
дери ауурлукъ къауумда алты 
тюбешиу бардыргъанды эм 
аладан бешисинде хорлагъ-
анды. 

Жангыз да жарым финал-
да эсеп 3:3 бола тургъанлай, 
судьяла хорламны къарш-
чы спортчугъа бергендиле. 
Специалистле ол оноуну 
тюзге санамагъан эселе да, 
Алихаджиев ючюнчю жерни 
алгъанды. Ол аны бла сер-
мешгенледен эки жылгъа 
гитче, кесини ауурлугъу да 39 

килограмм болгъанды. 
Чыкъгъан чурумлагъа къа-

рамай, аны Россейни жаш 
тёлю жыйымдыкъ команда-
сына къошхандыла, ол да 
Европаны биринчилигине 
хазырланырыкъды. Тренери 
Руслан Нахушев билдирге-
нича, бу турнир жаш спорт-
чуну биринчи уллу эришиую 

эди. Ары дери ол «Кавказны 
кубогун» алгъанды, талай би-
теукъырал эм халкъла аралы 
эришиуледе да жетишимли 
болгъанды.

Анатолий ТЕМИРОВ.
СУРАТДА: Керим Алихад-

жиев тренерлери бла.

Къыралны жыйымдыкъ 
командасына киргенди

ДАТА

Ойлашып юйленебиз дегенлеге бир тыйгъыч жокъду

Кёп болмай эллени ий-
мамларыны тюбешиуле-
ри болгъанды, деп бил-
диргендиле бизге район 
администрацияны пресс-
службасындан. Анга  тий-
рени башчысыны орунба-
сары Улбашланы Сахадин, 
Россейни МВД-сыны Черек 
районда бёлюмюню та-
матасы Хапаланы Далхат, 
прокурорну болушлукъчусу 
Иттийланы Азамат да къа-
тышхандыла.

Тюбешиуню кезиуюнде 

иймамла элледе дин тер-
роризмге бла экстремизм-
ге,  миллетчиликге  къажау 
кюрешге къаллай юлюш 
къошханларыны юсюнден  
билдириуле этгендиле.  Ала 
ёсюп келгенле эмда  аланы 
ата-аналары бла  тюбе-
ше-тюбеше тургъанларын, 
межгитледе, мектепледе да 
ушакъла бардыргъанларын 
билдиргендиле. Тау элледе 
жаш адамланы араларында 
осал ишле бла кюрешгенле, 
аман къылыкълыла аз бол-

гъанларын белгилегендиле. 
Аны бла бирге алагъа  ишчи 
жерле къурауну къайгъысын 
кёрюрге кереклисин эсгерт-
гендиле.

Акъсакъалла башха кем-
чиликлени юслеринден да 
айтхандыла. Ол санда юй 
тюплеге жерле берирге 
эмда  межгитлери болмагъ-
ан элледе аланы ишлерге 
кереклисини юсюнден да 
сагъыннгандыла. 

ХОЛАЛАНЫ Марзият.

Таулада кёп жерледе къар 
жаугъаны сайын аслам жый-
ылгъанлай турады, ол эниш-
ге юзюлюп тюшер къор-
къуу да сакъланады. Бизде 
бюгюнлюкде эсепде аллай 
132 тийре барды. Аладан 
эм къоркъуулугъа Элбрусда 
«Азау», Чегет» эм «Уллу Гара-
Суула» саналадыла. Ала бла 

бирге районда аллай 35 жер 
барды.

Нейтринодан Адыл-Суугъа 
дери созулгъан быллай тий-
реге Элбрусда лавиналагъа 
къажау сауутланнган къауум 
(ЭВПЛО) жууаплыды. Ала 
къырал магъаналы экономи-
ка объектлеге хата жетмезча 
кёз-къулакъ боладыла.

Тау тёппеледе жыйылгъан 
къарны тюшюрюрча топла 
сегиз жерде орнатылыпды-
ла. Аланы санында 12 зенит 
сауут, 4 топ эмда бир «Нурис» 
комплекс барды. Болумгъа 
3040 эм 2125 метрде орнал-
гъан «Чегет» эм «Терс-Къол» 
метеостанциялада суткагъа 
сегиз кере контроль бардыра-
дыла, хауа бузулса уа, ол хар 
сагъатдан этиледи. Былтыр 
ЭВПЛО топ бла атып къарны 
54 кере тюшюргендиле.

Бюгюнлюкде таулада 2500 
метр бийикликде къар юзю-
люрге къоркъуу жокъду. Ол 
санда Азауда 1,5 метр чакъ-
лы къалынлыгъы болгъан 
къарны тыярча инженер  
комплекс ишленнгенди.  Аны 
себепден мында топла хай-
ырланыр кереклиси хазна 
жокъду.

КУРДАНЛАНЫ 
Сулейман. 

Къабарты-Малкъар къы-
рал университетни Социал 
гуманитар институтунда 25-
чи декябрьде кюндюз 14:00 
сагъатдан ингирде 18:30 
сагъатха дери Жангы жылгъа 
жораланнган  ярмарка бар-
дырыллыкъды. 

Анда жыйылгъан ахчагъа 
къолайсыз юйюрледен къый-
ын ауругъан сабийлеге са-
угъала аллыкъдыла. Былтыр 
аллай акцияны кезиуюнде  
жюз минг сом тюшгенди. Аны 
саулукъларына тыш къарылда 
бакъдырыргъа деп эки ёксюз-
ге   бергендиле. 

Ярмаркада кёбюсюнде 
эски-бусху сатыллыкъды.  Бу-
сагъатда окъуна китаплары, 
гинжилери, сувенирлери иги 
халда сакъланнганла, аланы, 
башха затланы да  келтирирге 
боллукъдула. Аланы бары да 
учуз багъа бла берилликди. 

Мында  «Арт-галерея» кёр-
мюч да ачыллыкъды.  Анда 
сабийле, къоллары бла иш-
леген затладан сора да, багъ-
алы сувенирле эм суратла 
сатыллыкъдыла.  Сабийле 
кечинирча  кибер-спортдан 

бла стол оюнладан майдан-
ла ишлерикдиле. Лотерея 
алгъанла уа элли саугъадан 
бирин къытмай къаллыкъ тюй-
юлдюле. Дорхда уа китапла 
сатыллыкъдыла. Къар Аппагъа 
письмо жазып ашырыргъа да  
болушурукъдула.  Ахырында 
уа акциягъа къатышханла  
кёкге фонарикле жиберлик-
диле.  

Ярмарканы Жаш тёлюню 
ишлери жаны бла федерал 
агентство, «Къабарты-Мал-
къарны профсоюз организа-
цияларыны биригиую» союз-
ну болушлугъу бла  КъМКъУ-
ну студентлери бла аспирант-
лары къурагъандыла. 

Эсге салайыкъ! Абериле-
рин берирге сюйгенле  20 
декябрьге дери КъМКъУ-ну 
Педагогика колледжине 306-
чы кабинетге келтирирге 
боллукъдула. Соруулары  
болгъанла бу телефон но-
мерге сёлешсинле:  8-928-
702-18-56 (Таумырзаланы 
Фатимат). 

МАГОМЕТЛАНЫ 
Сулейман.     

Жандауурлукъ  

- Мадина, сен талай жыл-
дан бери ишлеп келесе, кеси 
усталыгъынгда профессио-
налса. Тап къыркъгъандан 
башха, чачны ариулугъун 
сакъларгъа не амалла бар-
дыла? Бу ишде бек магъа-
налы не затды? 

 - Бек алгъа - эринмезге! 
Экинчиден, хар кюнден неда 
ыйыкъгъа бир-эки кере ма-
скала этерге, шампунь бла 
жуугъандан сора бальзам 
неда кондиционер бла чайкъ-
аргъа керекди.  

Чачыгъызны не къадар 
сюйсегиз, ол къадар ариулай 
турлукъду. Солуу кюнюгюзде 
аш къангада болгъан затла-
дан, сёз ючюн, чёплеу неда 
оливка жауладан бла жумурт-
ханы сарысындан маскала 
этигиз. 

Эсигизде болсун, чачны 
исси суу бла жууаргъа жара-
майды, ол бир къыркъ градус-
ха жетсе керекди. 

- Дагъыда терк-терк жууул-
гъан чач, къургъакъ болуп, 
сыйдамлылыгъын тас этеди. 
Фенни исси хауасы да аны бу-
зады. Ол алай болмаз ючюн, 
жуугъандан сора тамырла-
рындан башлап, алгъа исси, 
артда уа сууукъ хауасын урду-

ругъуз.  Хар кюнден жуумай 
болмай эсегиз а, чачыгъыз 
кеси аллына къуруса игиди.

- Адам къайгъы этсе, чачы 
тюшюп башлайды деп да 
айтадыла. 

- Жюрек тынчлыгъы бу-
зулуп, жаны къыйналгъан 
адамны чархында энчи гор-
монла жаратыладыла. Ала 
тамырлада къанны айланы-
уун бузадыла, чачны ёсюуюн 
да тыядыла. Ол заманда уа 
фоликулланы асламысында 
къан жюрюмей тебирейди. 
Бир ненча замандан а чач 
тюкле, аладан айырылып, 
тюшюп кетедиле. 

- Тиширыуну чачы, жаш за-
манындача, ариулай турурча 
не этерге керекди? 

-  Кертиди, заман,  жаш-
лыкъныча, чачны да аямай-
ды. Адам уллая баргъаны 
бла аны  башында  тюклери 
иничкерип, азайып тебирей-
диле. Отуз-отуз беш жылдан 
сора ала акъырын ёседиле. 
Бузулгъан чачны орунуна кел-
тирген а алай тынч тюйюлдю. 

Аны себепли аны аяргъа 
керекди. Сёз ючюн, фенни 
азыракъ хайырланыргъа, 
эринмегенлей, кесигиз этген 
тюрлю-тюрлю маскаланы 

жагъаргъа. Химия бла бояй 
эсегиз а, аланы аммиаксыз-
ларын алыгъыз. Багъа болса 
да, иги бояуланы хайырла-
ныгъыз. Хна да хатасызды. 
Ол хансдан этилгенди, чачны 
тюшмезге да болушады. 

- Мадина, хар адамны чач 
ёсдюрюуде кесини жашы-
рынлыкълары бардыла, 
сени уа бармыды бизни 
окъуучуларыбызгъа айтыр 
затынг?

- Жуугъан шампунюгъузгъа 
бир уллу къашыкъ бла бир 
желатин неда мумиё къо-
шугъуз – ол  аны кератинин 
тап халгъа къайтарады. Чач-
ны жукъартмазгъа жарагъан 
бальзамны неда масканы аны 
тамырларына угъай, юсюне 
жагъыгъыз.  Чайкъагъан 
сууугъузгъа лимонну бир-эки 
тамычысын къошсагъыз – чач 
ариу жылтырайды эм терк кир 
болмайды. 

Жууардан бир жыйырма 
минут алгъа оливка жауну бир 
кесек жылытып жагъыгъыз. 
Суулай башыгъызны тара-
магъыз неда жан жаулукъ бла 
тарт-соз этип ышымай, аны 
чулгъап къоюгъуз. 

Бурма чачланы кокалыгъын 
кетерирге уа миндаль жауну 
аз-маз сепдирип тарагъыз. 
Кечеге уа, эшме этип, къысып 
жатыгъыз. 

Ушакъны БАЙСЫЛАНЫ 
Марзият бардыргъанды. 

Элбрус районну админи-
страциясында коррупциягъа 
къажау комиссиясыны эм 
жаш тёлюню ишлери жаны 
бла бёлюмюню келечилери 
волонтёрла бла бирге Тыр-
ныауузда акция бардыргъан-
дыла. Ала шахарчылагъа 
къуллукъчула кеслерини бор-
чларын оздуруп хайырлана 
эселе, улутха излей эселе не 
этерге кереклисин ангылат-

хан эсгертиуле юлешгендиле 
– 200-ден  асламын. Алада 
КъМР-ни Башчысында эмда 
Элбрус районну админи-
страциясында коррупциягъа 
къажау къызыу изланы теле-
фон номерлери да жазылып 
эдиле. 

Акция «2017-2020 жылла-
да Элбрус районда корруп-
цияны профилактикасы» 
муниципал программаны 

чеклеринде бардырылгъан-
ды.  Районну волонтёрлары    
адамланы праводан билим-
лерин игилендириу, эркинли-
клерин ангылатыу жаны бла 
жумушланы дайым да тол-
тургъанларын белгилерчады.

Алиса ТАРИМ,
Элбрус районну адми-
нистрациясыны пресс-
службасыны башчысы.

Тюбешиу

Ачыкъ ушакъ  бардыргъандыла

АКЦИЯ

Коррупциягъа къажаудула

Кенгеш

МОНИТОРИНГ

Таулада хал - дайым контрольдады

Байрамлада бютюн сакъ болургъа

АРИУЛУКЪ БЛА САУЛУКЪ

«Артыгъыракъ къоратсагъыз да, 
иги бояу бла боягъыз чачыгъызны» 

Тиширыуну ариу чачы бла кёрсек, бек сукъ-
ланабыз. Ол адамгъа туугъаны бла берилипми 
къалады огъесе къарай билгенимиди? Мен ол 
сорууну бийик билимли специалист, дизайнер-па-
рикмахер  Кючмезланы Мадинагъа бергенме.  

Газетни келир номери 22 декабрьде чыгъарыкъды.

КъМР-ни Журналистлерини союзуну коллективи республиканы Журналистлерини 
союзуну келечиси МИЗОВА Мая Талиевнагъа аны анасы СИЖАЖЕВА (Ы) Маржинат 
дуниясын алышханы бла байламлы, уллу бушуу этип, къайгъы сёз береди.


